
Predmet: Naučna/znanstvena konferencija, obavještenje i poziv, dostavljaju se


Poštovana/i, 

čini nam zadovoljstvo obavijestiti Vas da Arhiv HNK/Ž Mostar, u partnerstvu sa Fakultetom humanističkih nauka Univerziteta „Džemal Bijedić“ u Mostaru i Udruženjem za modernu historiju/Udrugom za modernu povijest Sarajevo organizira dvodnevnu naučnu/znanstvenu konferenciju s međunarodnim učešćem pod nazivom „Fortifikacije i vojne komunikacije na tlu Bosne i Hercegovine od antike do 1918. godine“.
Fortifikacije su oduvijek imale vojnu funkciju, ali ćemo se u ovoj konferenciji osim tim segmentom, baviti i drugim aspektima, poput okoliša, humane geografije, uticaja na izgradnju identiteta i slično.
Na Konferenciji će, kako je planirano, kroz odgovarajuće cjeline biti obrađene slijedeće teme: vrste, način izgradnje, proširenja, nadogradnje, teritorijalni raspored i funkcije utvrda; naoružanje posadnika, artiljerijska oruđa i druge naprave za odbranu utvrda; posada-sastav i brojnost u redovnim i vanrednim prilikama; pomoćni redovi i službe u utvrdama; zapovjedni lanac; uniforme, plaće i svakodnevne obaveze posadnika; način konstituiranja i trajanje vojne obaveze; snabdjevanje stacioniranih trupa municijom, opremom, odjećom i obućom, hranom i pitkom vodom; higijena i zdravstvena njega; društveni i vjerski život stacioniranih vojnika i zapovjednika; vojna groblja, sahranjivanje poginulih, stradalih i umrlih posadnika; vojna muzika/glazba; putne komunikacije; komunikacije i kontakti sa višim zapovjedništvima, drugim uporištima, civilnim strukturama i civilnim stanovništvom; pozicija utvrda i sudjelovanje posadnika u ratnim operacijama i drugim vanrednim situacijama; nagrade i odlikovanja; sudjelovanje posadnika u svečanim  manifestacijama i ceremonijama-inauguracije vladara i drugih velikodostojnika, parade, turniri...; vojna disciplina, dezerterstvo, stalni i ad hoc vojni/prijeki sudovi i zatvori u utvrdama; vrste, oblici i način izvršenja kazni.

Naučna/znanstvena konferencija će biti održana u Mostaru dana 07. i 08. juna/lipnja  2024. godine. Rok za prijavu i dostavu sažetaka radova (na B/H/S i engleskom jeziku) sa okvirnim pregledom korištene literature je 15. april/travanj 2024. godine. Prijavni obrazac za učešće na Konferenciji i upute autorima su objavljeni na službenoj internet stranici Arhiva HNK/Ž: www.arhivhnk-z.ba   . 

Organizatori snose troškove putovanja i boravka učesnika koji dolaze izvan Mostara, te troškove autorskih honorara za radove koji budu prihvaćeni za izlaganje i objavljivanje.

